
چاوان بەهادین یاریزانی گۆڕەپان و مەیدان:

تاكە ئارەزووم ئەوەیە بەشداری ئۆڵۆمپیاتی 
جیهانی بكەم

بی
انە

ن ك
رزا

 كا
نە:

یما
د

* چۆن بوو خۆت لە نێو دنیای وەرزش دۆزییەوە؟
-سەرەتای دەستپێكی ژیانی وەرزشیم دەگەڕێتەوە بۆساڵی 2008 كە 
توانیــم بــە تەواوەتی ئاشــنایەتی لەگــەڵ وەرزش پەیدا بكەم، بۆ چوونە 

ناو وەرزشیش خانەوادەكەم هاوكارێكی باشم بوون.
* بۆچی یاری گۆڕەپان و مەیدانت هەڵبژارد؟

-هەر لە منداڵیەوە خولیام بۆ ڕاكردن هەبووە، رۆژ لە دوای رۆژ خولیام 
بۆ ئەم یارییە زیاتر دەبوو لە ســاڵی 2008 توانیم بەشــداری كێبڕكێیەكان 

بكەم و توانیم بە سەركەوتوویی قۆناغەكانی ببڕم.
* هەست ناكەی یارییەكی قوڕست هەڵبژاردووە؟

- دەســتپێكی هەمــوو كارێــك قــورس دەبێت، بــەڵام كە خۆت 
هەوڵتــدا و ماندووبوونت كێشــا، دەتوانیــت كاریگەری تازە و 
ئامانج بەدەســت بێنێت، كە منیش خۆم لە دنیای گۆڕەپان 
ومەیدان دۆزییەوە، توانیم ببمە یاریزانێكی ســەركەوتوو لەم 

یارییەدا.
* ئاســتی یارییەكانی گۆڕەپان و مەیدان لە كوردســتان 

چۆن دەبینی؟
-لــەم بارودۆخــەی ئێســتا بەهــۆی نەبوونــی پاڵەوانێتی 
هیــچ ئاســتێكی باشــی نییــە، نەكردنــەوەی پاڵەوانێتیش 
كاریگەری دەبێت لەسەر یاریزانانی گۆڕەپان و مەیدان، 
واتــە ئەنجامنەدانــی خــول و پاڵەوانێتــی وایكردوە كە 
مەشقەكانیشــمان بوەســتێت، بــە بۆچوونــی منیــش 
وەكــو یاریزانێــك پێم باشــە ســاڵانە ســێ تــا چوار 
پاڵەوانێتــی ئەنجــام بدرێــت بــۆ ئــەوەی ئاســتی 

پێشكەوتوویی یاریزانان و یانەكان ببیندرێت.
* بۆ بەرەوپێشــبردنی ئاستی ئەم یارییە لە 

كوردستان پێویستە چی بكرێت؟
-گرنگیدانــی زیاتــر بــە یاریزانانــی كــچ 
كردنــەوەی  و  كوردســتان  شــارەكانی  لــە 
قوتابخانــەی پێگەیاندنــی یاریزانــان لە 
بــەردەوام  و  كوردســتان  شــارەكانی 
كردنەوەی پاڵەوانێتی و هاندانی 

زش
وەر

ژمارە )1062(  2016/2/15



61

زش
وەر

61ژمارە )1062(  2016/2/15

زش
وەر

تیپــی گۆڕەپــان و مەیدانــی یانەی وەرزشــیی پێشــمەرگەی ســلێمانی یەكێكــە لەو تیپانەی كە خــاوەن كۆمەڵێك 
یاریزانــی ئاســت بــەرزن لــە یارییەكانــی گۆڕەپان و مەیــدان، لە زۆربەی پاڵەوانێتییەكانی ســەر ئاســتی هەرێمی 
كوردســتان و عێــراق و دەرەوەی عێراقیــش ئەنجامی باشــیان هەبووە. یەكێك لە یاریزانــە بەتواناكانی ئەم یانەیەش 
كچــە یاریــزان چــاوان بەهادین-ـــە كــە لەدایكبــووی ســاڵی 1994ی شــاری ســلێمانییە و قوتابــی لــە قۆناغی 

پێنجەمــی پەیمانــگای وەرزشــیی ســلێمانییە و خاوەنی چەندین ئەنجامی شایســتەیە لــە ڕاكردنی 100م 
و200م یــەك بــاز، ئێمــەش لــە نزیكــەوە دیمانەیەكمــان لەگەڵــی ئەنجامــدا، ئەویش بەمجــۆرە وەڵامی 

پرسیارەكانی گۆڤاری گوڵان-ی دایەوە.

كچانیش بۆ هاتنە نێو ئەم یارییە هۆكارە بۆ بەرزبوونەوەی ئاستی یارییەكە لە كوردستان.
* چۆن بوو پێشمەرگەی سلێمانیت هەڵبژارد؟

-من لە شــاری ســلێمانی لە دایكبووم و هەر لە ســاڵی 2008 تا ئێســتا یاریزانی پێشمەرگەی 
سلێمانیم لەم یانەیەدا جێگای خۆم كردۆتەوە، ئەوەی ئەم چاوانەی ناساند بە چەندین پاڵەوانێتی 
لــە وڵاتانــی عەرەبــی هەریەكــە لە پاڵەوانێتی لە وڵاتانی ئەردەن و ســوریا و میســر و قەتەر و 
ئیمــارات و لوبنــان بەشــداربووم بــە هەوڵ و ماندووبوونی ڕاهێنــەرە ئازیزەكانم بۆیەش هەر ئەم 

یانەیەم هەڵبژاردووە.
* باشترین ئەنجامەكانت وەكو یاریزان چین؟

-ئەنجامی باشــم زۆرە لەســەر ئاســتی عێراق و كوردســتان و وڵاتانی عەرەبی لە ڕاكردنی 
100م و 200م و یەك باز و سێ باز خاوەنی چەندین ژمارەی پێوانەییم لەسەر ئاستی عێراق 
و كوردستان، لە ئێستاشدا زیاتر گرنگی بە یارییەكانی گۆڕەپان و مەیدان لە یاری یەك باز 

دەدەم و هەوڵدەدەم زیاتر گرنگی بە تواناكانی خۆم بدەم.
*جگە لە یارییەكانی گۆڕەپان و مەیدان هیچ یارییەكی ترت ئەنجام نەداوە؟

-نەخێر، چونكە تاكە یارییەكە من توانیوومە ئەنجامی باشی لێ بەدەست بهێنم .
* هیوا و ئاواتت لە وەرزشكردن چییە؟

-تاكە هیواو ئاواتم ئەوەیە ببمە یاریزانێكی زۆر سەركەوتوو نەك هەر لە پاڵەوانێتی كوردستان و عێراق 
و عەرەبــی، بەڵكــو تاكــە حــەز و و ئارەزووم ئەوەیە بەشــداری ئۆڵۆمپیاتی جیهــان بكەم و ئەنجامێكی باش 

بەدەست بهێنم.
* ئایا خوێندن رێگری لە وەرزشكردنت ناكات؟

-نەخێــر، بــە هیــچ شــێوەیەك رێگری لێ نەكــردووم، چونكە خۆم قوتابی پەیمانگای وەرزشــی ســلێمانیم 
هەموو ساڵێكیش پلەی باشم بەدەستهێناوە لە خوێندن.
* هیچ یانەیەك گرێبەستی پێشكەش نەكردووی؟

-زۆر یانــە هەبــووە كــە پێیــان وتــووم، بەس تەنیا من یانەی پێشــمەرگەی ســلێمانیم هەڵبــژاردەوە و بۆ هیچ 
یانەیەكی تر یاری ناكەم.

* خانەوادەكەت تاچەند هاوكارتن؟
-خانەوادەكــەم بــە ئاســتێكی زۆر هاوكاریــم دەكــەن و زۆر سوپاســیان دەكــەم، لــە خانەوادەكەشــم جگــە لەمــن برا و 

خوشەكانیشم یاریزانی یارییە جۆراوجۆرەكانن.
* ئەگەر شتێكت ماوە؟

-ســوپاس بۆ گۆڤاری گوڵان-ی خۆشەویســت كە هەمیشــە پێشــەنگ بووە لە خزمەتكردنی وەرزشــكاران لە 
شارەكانی كوردستان، سوپاس بۆ یانەكەم و ڕاهێنەرەكەم و خانەوادەكەم بۆ هاوكاری كردنمان.

یانــەی  بەرگــری  هێڵــی  یاریزانــی 
بایــرەن میونشــنی ئەڵمانــی داڤیــد ئالابــا 

پێی وایە پیپ گواردیۆلا بە هۆی گرنگیدانی 
بــە شــێوازی تیكــی تــاكا توانیویەتــی خزمەتێكــی 

گــەورە بــە رەوتــی بــەرەو پێــش چوونــی یــاری تۆپــی پێ 
بكات. گواردیۆلا لە ســاڵی 2013 و لە دوای بردنەوەی چەند 

نازناوێكی جۆراو جۆر لە ریزەكانی یانەی بەرشــلۆنە كە جیا بووە 
و پێوەندی بە یانە باڤاریەكەوە كرد ئەو ڕاهێنەرە لێهاتوویە تا ئێستا 
دوو جار براوەی نازناوی خولی بۆندیس لیگا بووە و ئێستاش چاوی 
لــە ســەر دەســتەبەر كردنی نازناوی ســێیەمە.ئالابا، لــە كۆنگرەیەكی 
رۆژنامەوانیدا لە بارەی گواردیۆلاوە ئەوەی خستەڕوو و گوتی: پیپ 
لە ماوەی شــەو رۆژ دا بیر لەوە دەكاتەوە كە بە چ شــێوەیەك خزمەت 
بــە یــاری تۆپــی پــێ بكات،مــن لــە ژێر چاودێــری ئــەو دا كۆمەڵێك 

راهێنەرێكــی لێهاتوویە وانــەی نــوێ فێر بــووم گواردیۆلا جیا لەوەی 
هەمیشــە لەگەڵ یاریزانەكانیشی دا وەكو 
هاوڕێیەكــی نزیكی خۆی هەڵســوكەوت 

ســاڵی  دوو  مــاوەی  لــە  دەكات،ئــەو 
بــە  پــەرەی  بــەردەوام  دا  رابــردوو 
ئاســتی هونــەری یانەكەمان داوە 
و لــە راســتی دا دەكــرێ بڵێیــن 

ئەو بەشــێكە لــە جوانیەكانی یاری 
تۆپی پێ و من حەزم دەكرد ئەو لە 
ریزەكانی یانەكەماندا بەردەوام بووایە.

شــایانی باســە گواردیــۆلا لــە كۆتایی 
ئــەم وەرزەدا واز لــە ئەركــی راهێنانی یانەی بایرەن میونشــن دەهێنێت و 

پەیوەندی بەیانەی مانچستەر سیتی ئینگلیزی دەكات.

بەرگریــكاری یانــەی ئەتلەتیــك بیلبــاو ئیمریــك لاپۆرتــی فەرەنســی دانــی بەوەدانا ئەگــەر بێتو هەر 
بۆندێكــی لەیانــەی بەرشــلۆنەوە پێ بــگات ئەوا رەتی دەكاتــەوە. لەمیانی دیدارێكــی لەگەڵ ڕۆژنامەی 
Telefoot ناوبــراو رایگەیانــدوە هەرچەنــدە یانەی بەرشــلۆنە باشــترین یانەیە لەســەر ئاســتی جیهان، بەڵام 
ئەگەر یانە كەتەلۆنیەكە بۆندم پێشكەش بكات ئەوا بەبێ گومانەوە رەتی دەكەمەوە و من گرنگی پێ نادەم، 
چونكە من زۆر دڵخۆشم لەگەڵ یانەی ئەتلەتیك بیلباو. ئیمریك لاپۆرتی نەیشاردەوە بەرشلۆنە بۆندی فەرمی 
پێشكەش نەكردوە، بەڵام هەر بڕیارێكی لەمجۆرە بدات ئەوا رەتی دەكاتەوەو دەست بەرداری یانەی بیلباو نابێت. پێویستە 
بوترێت ئەو بەرگریكارە فەرەنســیە یەكێكە لەو ناوانەی لەبازاڕی گواســتنەوە نێوی زۆر باس دەكرێت و گرنگترین ئەو 
یانانەی ئارەزوو دەكەن بۆندی لەگەڵ ئەنجام بدەن یانەكانی مانچستەر یونایتدی ئینگلیزی و بەرشلۆنەی ئیسپانین، 
لەئێستاشدا چاودێران لەچاوەڕوانی ڕاهێنەری هەڵبژاردەی فەرەنسا دیدیە دیشامن تا لەیاریەكانی یۆرۆ ئەو یاریزانە 

بەشدار پێ بكات و ئاستی لەگەڵ هەڵبژاردەی كەڵەشێرەكان ببینن. 

ئیمیریك لاپۆرتی بەرشلۆنە رەتدەكاتەوە

ڤالدیراما هۆكاری 
دوورخستنەوەی خامیس ئاشكرا دەكات
ئەفســانەی پێشــووی كۆڵۆمبیــا كارلــۆس ڤالدیرامــا هــۆكاری وەلاوەنانی هاونیشــتیمانیەكەی 
خامیــس رۆدرێگــز لەلایــەن ڕاهێنــەری پێشــووی یانــەی شــاهانە رافائیــل بینیتێــز ئاشــكرا دەكات. 

لەمبارەیەوە ڕۆژنامەی ئەلمۆندۆ دیپۆرتیڤۆ لەزاری ڤالدیراما ئاشــكرای كردوە ئەو پاڵنەرانە چی بووە 
كە هاونیشتیمانیەكەی خامیس رۆدرێگز لەلایەن بینیتیزەوە لەریزی پێكهاتەی یانەی شاهانە دوورخرایەوە 
ئەمیش بەبیانووی لاوازی توانای جەستەیی. هەروەها ڤالدیراما روونیكردۆتەوە كێشەی بینیتێز لەگەڵ 
خامیس رۆدرێگز توانای جەستەیی نەبووە وەك ئەوەی ئەو ڕاهێنەرە رایگەیاندبوو لەپێشوو، بەڵكو 
بینیتیز لایەنگری دەكرد لەبەشداریپێكردنی یاریزانان و لەبەرژەوەندی یاریزانی تر بڕیاری دەدا. 

ئەو ئەســتێرەی هەڵبژاردەی كۆلۆمبیا وتیشــی خۆشــبەختانە چانس یاوەری رۆدرێگز 
بوو لەئێستادا ڕاهێنەریكی نوێ ئەركی ڕابەرایەتی یانەی قەڵای سپی دەكات 

و لەگــەڵ هاتنیشــی هەلــی بــە رۆدرێگــزداوەو ئــەو یاریزانــە لەوەتەی 
زێدان هاتووە ســێ پاســی یەكلاكەرەوەی داوەو گۆڵێكیشی تۆمار 

كــردوە، بۆیە لەوبــاوەڕەدام رۆدرێگز ئامادەییە بۆ یاریكردن. 
لەكۆتا قســەكانیدا ڤالدیرامــا دووپاتیكردەوە خامیس 
توانــاو  لەیاریەكانــی جامــی جیهانــی 2014 
بەهرەكانــی خــۆی نمایشــكرد هــەر ئەوەش 
بــوو كــە پاڵی بەیانەی ریال مەدریدەوە نا 
تــا بۆند لەگەڵ ئــەو یاریزانە بەتوانایە 

ئەنجام بدەن.

هەڵۆ ئومێدی سەركەوتنی 
هەیە

ڕاهێنەری تۆپی پێی 

كەركووك: 

ڕوحیەتی 
سەركەوتن لە 
تیپەكەماندا 
بوونی هەیە

هــەر چەنــدە ئــەم وەرزە یانــەی هەڵــۆی دەڤــەری بــارزان 
ئامادەكاری كردووە بۆ یارییەكانی خولی یانە پلە یەكەكانی 
كوردستان بە ئامانجی گەیشتنەوە بە خولی نایابی یانەكانی 
كوردستان و سەرەڕای هێنانی ڕاهێنەرێكی عەرەب و چەند 
یاریزانێكیشــی هێناوەتــە ریــزی تیپەكــەی بۆ ئــەوەی بتوانن 
یانەكــە بگەیەننــەوە خولــی نایابــی كوردســتان، لــە بــارەی 
بەدەســتهێنانەوەی ئەنجامــی شایســتەش لــەم وەزرە ئەحمــەد 
خەلیل ســەرۆكی یانەی وەرزشــی هەڵۆ بۆ گۆڤاری گوڵان 
گوتی: »ئێمە ئامادەكارییەكانمان وەكو پێویســت بووە، بۆیە 
لە ئێستاشدا ئومێدی زۆرمان بە یاریزانانی تیپەكەمان هەیە 
كــە دەتوانــن ببنــە پاڵەوانی گرووپەكەیان و ســەركەوینەوە بۆ 
قۆناغەكانی داهاتوو، هەر چەندە ئەمســاڵ تیپەكان 

بەشــدارن  تــر  ئێمــەش بەشــێوەیەكی  و 
ئومێــدی زۆرمــان هەیە 
كــە بتوانیــن ڕكابەری 

هەرچەنــدە ئــەم وەرزە یانــەی وەرزشــیی كەركــووك بــە 
دەرنگەوە ئامادەكاری بۆ بەشداریكردنی لە خولی نایابی 
یانەكانی كوردستان كرد، بەڵام لەگەڵ دەستپێكی وەرزی 
نوێــی خولەكــە ئامانجی گــەورەی هەبووە وەكو ســەرجەم 
یانــە بەشــداربووەكانی تری كوردســتان. یانــەی كەركووك 
لــە كۆمەڵــەی یەكەمــی خولەكــە لــە كــۆی ئەنجامدانی 
یارییەكانی ئەم وەزرە توانیویەتی ئاستێكی بەرز پێشكەش 
بــكات لــە یارییەكــە ســەرەڕای ئــەو بارودۆخــە خراپــەی 
دارایی كە ماوەی زیاتر لە دوو ســاڵە قەیرانەكە بەرۆكی 
گرتــوون، بــەڵام تیپەكــە نایــەوێ كۆڵبدات بە نیــازە زیاتر 
هەنــگاو بنێــت بــۆ لوتكــەی یانەكانــی كۆمەڵەكــەی، لە 
بــارەی ئەنجامی تیپەكەش دارەوان قادر ڕاهێنەری تۆپی 

پێــی یانەی وەرزشــی كەركــووك بە گۆڤــاری گوڵان-ی 
راگەیاند: »لە ئێســتادا بارودۆخی تیپەكەمان زۆر باشــە 
و روحیەتێكــی باشــمان هەیــە بۆ بردنــەوە و هەنگاونان بۆ 
لوتكەی یانەكان، گەرچی بارودۆخێكی خراپی داراییمان 
هەیــە، بــەڵام ئەم بارودۆخەش كاریگەری نەكردۆتە ســەر 
ئاســتی تیپەكەمان، چونكە یاریزانانی ئێمە دڵسۆزییەكی 
زۆریان تێدایە و یاری بۆ یاری ئاستیان باشتر دەبێت، بە 
خۆشحاڵیشــەوە تیپەكەمــان مووچەی یاریزانانی خۆمانی 
دابین كردووە، ئەوەش تاڕادەیەك باشــە، هەرچەندە هێشــتا 
یارییەكانی خولی كوردستان ماوە، بەڵام ئێمەش بە هیچ 
شێوەیەك سارد نابینەوە وبەردەوام دەبین لە پێشڕەوی كردن 

بۆ بەدەستهێنانی سەركەوتن لەم وەرزەدا.

ڕاهێنەری هەڵبژاردەی كوردستان:
بەوپەڕی هەستكردن بە 

بەرپرسیاریەتیەوە یاریزانان دەستنیشان 
دەكەین

بڕیــار وایــە 28ی مانگــی 5ی داهاتــوو هەڵبــژاردەی تۆپی 
پێی كوردســتان بەشــداری لە پاڵەوانێتیی تۆپی پێی هەرێمەكان 
بكات كە بە )كۆنیفا( ناسراوە و لە هەرێمی ئەبخازیا لە وڵاتی 
رووســیا بەڕێــوە دەچێــت، بۆ ئەم مەبەســتەش یەكێتــی ناوەندی 
تۆپــی پێی كوردســتان لەگەڵ خەســرۆ گــوروون-ی ڕاهێنەری 
دەستنیشانكراوی هەڵبژاردەكە كۆبووەوە بۆ دیاریكردنی كارەكانیان 
و دەستنیشــانكردنی یاریزانانی هەڵبژاردەكە، ئەمساڵیش جیاواز 
لە ســاڵان یەكێتی ناوەندی تۆپی پێی كوردســتان ڕاهێنەرێكی 
دیاری كردووە كە لە هیچ یانەیەك كاری ڕاهێنەرایەتی ناكات، 
ئامانجیــان ئەوەیــە كــە بتوانــن تیپێكــی بەهێــز دروســت بكەن و 
لــە ئێســتاوە چاودێری یاریزانانــی خولەكانی كوردســتان بكەن. 
لــە بــارەی پلانەكانــی ڕاهێنەریش بــۆ ئامادەكارییەكان خەســرۆ 
گــوروون تایبــەت بــۆ گــوڵان گوتی: ئێمە پلانــی خۆمان هەیە 
كە ئەمســاڵ ســەرەڕای قەیرانی دارایی بەشــداری دەكەین و لە 
ئێستاشــدا چاودێــری یاریزانانــی خولەكانی كوردســتان دەكەین، 
بۆ ئەوەی كە ئەم وەزرە بە كۆتایی هات، ئێمەش وەكو ســتافی 
ڕاهێنەران بتوانین یاریزانە بەتواناكانی یانەكان دیاری بكەین بۆ 
ریزی هەڵبژاردەی كوردستان، كارەكانی ئێمەش بە قۆناغ دەبێت، 
لەگــەڵ یەكێتی ناوەندی تۆپی پێی كوردســتانیش كۆبووینەوە، 
ئــەوان ئێمەیــان سەرپشــك كــردووە لــە دیــار كردنــی یاریزانانــی 
بەتوانــا، بۆیە ئێمەش ئەوپــەڕی تواناكانی خۆمان دەخەینەگەڕ 
بــۆ ئــەوەی بتوانیــن بەوپەڕی هەســتكردن بە بەرپرســیارێتییەوە 
یاریزانــان بــۆ هەڵبــژاردە دیاری بكەین. چونكە ئــەوە ئەركێكی 
قورســە لەســەر شانی ئێمە و دەبێت زۆر بە دڵسۆزی كارەكانمان 

ئەنجــام بدەیــن. بــۆ دیاریكردنــی یاریزانانیــش 
بــەكار  دادپــەروەری  ئەوپــەڕی  ئێمــە 

دەهێنین چونكە ئەوە ئەركێكی 
مێژووییە لەسەر شانمان 

دڵســۆزی  بــە  و 
مــی  نجا ئە

دەدەین.

لەگــەڵ تیپــەكان بكەیــن«. لــە بــارەی گرفتەكانیش خەلیل 
گوتــی: »ئێمــەش وەكــو ســەرجەم یانەكانــی تــری هەرێمی 
كوردستان گرفتی داراییمان هەیە، بەڵام هەر كۆڵمان نەداوەو 
ساردبوونەوەمان نەبووە لە خولەكە، ئێستاش خولی كوردستان 
ســەرەتایەتی، بۆیە دەمانەوێ بەم یاریزانانە و بەم بارودۆخە 
خراپــە بتوانیــن ئەنجامێكی گەورە بۆ دەڤەرەكەمان بەدەســت 
بهێنیــن و ئــەوەش بســەلمێنین كــەوا ئاســتی وەرزشــی بارزان 
لــە دۆخێكــی باشــدایە هەر چەنــدە گرفتــی داراییش هەیە، 
ئێمــەش متمانــەی تەواومــان بە دەســتەی ســتافی مەشــقی 
یانەكــە هەیــە، بۆیــە دەمانــەوێ خوێندنــەوەی باشــترمان بۆ 
تیپەكەمــان هەبێــت و بتوانین بەربەســتەكان بەســەركەوتوویی 
ببڕین، ئەمســاڵیش جیاواز لە ســاڵانە و یەكێتی تۆپی پێی 
كوردستان یانە بەشداربووەكانی خولی پلە یەكی كوردستانی 

بۆ سێ گرووپ دابەشكردووە.

